Nel sur le chant, Susanne un jour, &-c.

Prenez_la premicre lettre de chacune ligne du Noel qui ensuyt, & wous lirez,

Jesus Maria Franascus Joannes Triguel me sic fecit. Et a faire les autres sequents.

Didier Lupi, 1548

Texte de Jean Triguel, v. 1575

Noel sur le chant, Susanne un jour, &c.

Faisant a Dieu, Marie, humble priere,
Resplendissant apparut Gabriel

Ave disant, du fils Dieu seras meére
N'en doute en rien c'est I'edict supernel

Croyant ces mots d'un cueur plus doux que miel:

Je suis, respond, son humble chambriere,
Soit son vouloir faict en toute maniere:
Cela disant, dedans son ventre heureux,
Vierge conceut le fils de Dieu le pere,
S'humiliant pour nous conduire aux cieux.

Finy neuf moys en Bethleem Judée
Recognoissant le boeuf son createur,

A acouché sur du foin mal logée

Tourment aucun sans sentir, ny douleur,

En un cracheau renclinant son facteur
Resjouye d'une joye nompareille,

Incontinent les Anges a merveille
Organisoient chants doux mélodieux

Au souverain Sauveur qui sur nous veille,

Né de nouveau pour nous conduire aux cieux.

N'est-ce pas luy quitient la monarchie

Es cieux la sus en pleine majesté,

Sous luy toute des Anges hierarchie

Tremble, voyant sa haute ptesté

Recolons donc comment il a esté

Incite vers nous ces pauvres créatures

Grace faisant a ces pauvres fractures

Vaincre voulant 1'orgueil des orgueilleux

Entr' asne et boeuf, la nuict aux grands froidures
Logis a pris pour nous conduire aux cieux.

Mettons en luy nostre espoir & pensée

Et nous aurons grand consolation

Son vouloir est de prendre demeurée

Icy en nous si preparation

Competante luy faisant oblion

Fraudes, orgueil, paresse, rancune, ire,

Et I'honorant comme vray Dieu & sire

Chacun de nous se prepare en tous lieux
Joyeusement par saincte vie reluire

Tandis qu'il vient, pour nous conduire aux cieux.



